RELACION

PËR
PROJEKTLIGJIN 
“PËR IMPORTIN, EKSPORTIN DHE TRANSITIN E ARMËVE TË ZJARRIT, KOMPONENTËVE KRYESORË DHE MUNICIONEVE”
I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN
Ky projektligj ka si qëllim përcaktimin e dispozitave të reja “Për importin, eksportin dhe transitin e armëve të zjarrit, komponentëve kryesorë dhe municioneve” në përputhje me Rregulloret e BE dhe të marrëveshjeve dhe traktateve në të cilat Shqipëria është palë.
Qëllimi i këtij projekt ligji është vendosja e kontrollit shtetëror mbi import dhe eksport, si dhe masat për importin, eksportin dhe transitin e armeve të zjarrit, komponentëve kryesorë dhe municioneve, me qëllim zbatimin e nenit 10 të Protokollit të Kombeve të Bashkuara kundër prodhimit të paligjshëm dhe trafikimit të armëve të zjarrit, pjesëve dhe komponentëve të tyre dhe municioneve, që plotëson Konventën e Kombeve të Bashkuara kundër krimit të organizuar ndërkombëtar (“Protokolli i OKB-së për armët e zjarrit”).

II. VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE
Ky projektakt është i parashikuar në Programin e Përgjithshëm Analitik të Projektakteve
ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME

Ky projektligj është hartuar në përputhje me Rregulloren (BE) 2025/41 e Parlamentit Evropian dhe e Këshillit, datë 19 dhjetor 2024, “Për masat për importin, eksportin dhe transitin e armëve të zjarrit, komponentëve kryesorë dhe municioneve, që zbaton nenin 10 të Protokollit të Kombeve të Bashkuara kundër prodhimit të paligjshëm dhe trafikimit të armëve të zjarrit, pjesëve të tyre, komponentëve dhe municioneve, dhe që plotëson Konventën e Kombeve të Bashkuara kundër Krimit të Organizuar Ndërkombëtar (Protokolli i OKB-së për Armët e Zjarrit)”

Rregulloren 41/2025 të Bashkimit Evropian mbi krijimin e një regjimi komunitar për kontrollin e eksporteve të mallrave me përdorim të dyfishtë.

Ky projektligj është i domosdoshëm, pasi do të bëjë të mundur përshtatjen e dispozitave themelore të kontrollit shtetëror të transferimeve ndërkombëtare, në përputhje me Rregulloret e BE si dhe me Marrëveshjet Ndërkombëtare dhe Traktatet ku Shqipëria është palë.

Nga analiza që është bërë para fillimit të punës, bashkë me ekspertët e BE-së nëpërmjet programit SEESAC, të cilët na asistuan me përkthimin e Rregullores së (BE) 2025/41 u konkludua që në fillim për nevojën e një projektligji të ri.

IV.VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Ky projektligj është hartuar në mbështetje të neneve 78, 81 pika 1, 83 pika 1, si dhe 100 të Kushtetutës.
V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKTET NORMATIVE)

Ky projektligj synon përafrim të legjislacionit me acquis të Bashkimit Evropian, me Rregulloren e (BE) 2025/41 për importin, eksportin dhe transitin e armëve të zjarrit, komponentëve kryesorë dhe municioneve
VI. PËRMBLEDHJE SHPJEGUESE E PËRMBAJTJES SË PROJEKTAKTIT
Projektligji përmban dispozita, përmbajtjen e të cilave e sqarojmë si vijon:
Në Republikën e Shqipërisë institucioni përgjegjës për zbatimin e politikës shtetërore në fushën e kontrollit shtetëror të transferimeve ndërkombëtare të mallrave të përcaktuar në shtojcën nr.1 të projekt-ligjit është Autoriteti i Kontrollit Shtetëror të Eksporteve.

AKSHE, licencon transferimet ndërkombëtare të mallrave ushtarake, artikujve e teknologjive me përdorim të dyfishtë si dhe kontrollon këto transferime deri në destinacionin përfundimtar të tyre në zbatim të ligjit Nr. 46/2018 “Për kontrollin shtetëror të transferimeve ndërkombëtare të mallrave ushtarake dhe të artikujve e teknologjive me përdorim të dyfishtë”, duke krijuar kështu një eksperiencë të gjerë në fushën e transferimit të këtyre mallrave.

Projekt ligji “Për importin, eksportin dhe transitin e armëve të zjarrit, komponentëve kryesorë dhe municioneve, ka si qëllim krijimin e një sistemi efikas të kontrollit shtetëror (të importit, eksportit, transitit) në transferimet ndërkombëtare të mallrave ushtarake, kontroll i cili ushtrohet nga ana e Autoritetit të Kontrollit Shtëtëror të Eksporteve në zbatim të ligjit 46/2018 “Për kontrollin shtetëror të transferimeve ndërkombëtare të mallrave ushtarake dhe të artikujve e teknologjive me përdorim të dyfishtë.” dhe 74/2014 “Për armët”.

Në Kreun I, të ligjit janë përcaktuar dispozita të përgjithshme, objekti dhe qëllimi i ligjit, fusha e zbatimit të tij përkufizimet dhe ndalesa e shmangies së formaliteteve doganore.
Në nenin 1 dhe 2, të këtij projekt ligji, është përcaktuar objekti dhe fusha e zbatimit të tij. Import, eksport, si dhe masat për importin, eksportin dhe transitin e armëve të zjarrit, komponentëve kryesorë dhe municioneve, me qëllim zbatimin e nenit 10 të Protokollit të Kombeve të Bashkuara kundër prodhimit të paligjshëm dhe trafikimit të armëve të zjarrit, pjesëve dhe komponentëve të tyre dhe municioneve, që plotëson Konventën e Kombeve të Bashkuara kundër krimit të organizuar ndërkombëtar.
Në nenin 3, të këtij projekt ligji, janë përcaktuar përkufizimet e koncepteve bazë të ligjit, të cilat janë në përputhje me terminologjinë e Bashkimit Evropian.

Përkufizimi i mallra të listuara, armë zjarri, zhurmëmbytës, komponent kryesor,armë zjarri gjysmë të përfunduara, komponentë kryesorë gjysmë të përfunduar , municione, armë zjarri të çaktivizuara, armë për alarm dhe sinjalizim,  janë bërë në përputhje të plotë me rregulloren 2025/41 të Bashkimit Evropian dhe ligjin 74/2014 “Për armët” i ndryshuar.
Përkufizimi i termave të tjerë, është bërë sipas referencave të Ligjit nr. 102/2014 “Kodi doganor i Republikës së Shqipërisë, i ndryshuar.

Në Kreun II, të ligjit janë përcaktuar kërkesat dhe proceduart për importin nga neni 5 deri tek neni 13:
Neni 5 përcakton detyrat e importuesve, importues është i përcaktuar në nenit 3 të ligjit “përkufizime” , paraprakisht një importues ka detyrimin të mallrat të cilat ai kërkon të importojë janë në përputhje me sa parashikojnë nenent 6,7 dhe 8 të këtij ligji dhe më tej në bashkëpunim me AKSHE-në vë në dispozicion të kësaj të fundit të gjithë dokumentacionin e nevojshëm për tu pajisur me autorizim importi.

Neni 6 parashikon markimi në momentin e importit sipas nenit 8, paragrafi 1, germa “a” të Protokollit të OKB-së për Armët e Zjarrit (ratifikuar me ligjin nr. 9838, date 10.12.2007, “Për aderimin e Republikës së Shqipërisë në protokollin kundër prodhimit të paligjshëm dhe trafikimit të armëve të zjarrit,pjesëve të tyre, komponentëve dhe municioneve, që plotëson Konventën e Kombeve të Bashkuara kundër Krimit të Organizuar Ndërkombëtar, FZ nr.177/2007) ndalohet të importohen mallrat ë pa markuara në Republikën e Shqipërisë, nga ana tjetër mallrat e listuara çlirohen për qarkullim të lirë vetëm nëse përmbushin kërkesat për markimin të parashikuara në në ligjin nr. 74/2014 “Për armët”,

Neni 7 Armët e zjarrit të çaktivizuara dhe 8 Armët për alarm dhe sinjalizim janë raste të cilat përjashtohen nga pajisja me autorizim pasi importuesi vendos në dispozicion të AKSHE-së dokumentacionin e nevojshëm. Këshilli i Ministrave, përmes një akti zbatues, përcakton një listë të hapur të modeleve të armëve të pakonvertueshme për alarm dhe sinjalizim, të përmendura në pikën 1 të këtij neni, si dhe një listë të hapur të pajisjeve që janë deklaruar si armë për alarm dhe sinjalizim, por që dihet se janë të konvertueshme.

Neni 9 përcakton llojet e autorizimeve për import të cilat janë në përputhje me sa parashikon Rregullorja e BE 2025/41, a) një autorizim i vetëm për një dërgesë të një apo më shumë mallrave të listuara, i vlefshëm për maksimumi 1 vit;

b) një autorizim i shumëfishtë për dërgesa të shumëfishta të një apo më shumë mallrave të listuara, i vlefshëm për maksimumi 3 vjet;

c) një autorizim i përgjithshëm për mallrat e listuara të kategorisë B ose C
Neni 10 përcakton procedurën që do të ndiqet nga AKSHE në procesin e pajisjes me autorizim importi të subjekteve.

Neni 11 rregullon importin e perkohshëm nga subjekte të cilat nuk janë shqiptare.

Neni 12 parashikon lehtësirat administrative në import.

Neni 13 parashikon kufizimet kombëtare mbi importin 

Në kreun III, të ligjit janë përcaktuar kërkesat dhe procedura për eksportin, rieksportin nga neni 14 deri tek neni 21

Neni 14 përcakton llojet e autorizimeve për eksport të cilat janë në përputhje me sa parashikon Rregullorja e BE 2025/41, një autorizim apo licencë e vetme që i jepet një eksportuesi të caktuar për një dërgesë të një apo më shumë mallrave të listuara, te një marrës ose përfitues i identifikuar fundor në një vend të tretë;

b)një autorizim apo licencë e shumëfishtë që i jepet një eksportuesi të caktuar për dërgesa të shumëfishta të një apo më shumë mallrave të listuara, te një apo disa marrës ose përfitues të identifikuar fundorë në një apo disa vende të treta;

c)një autorizim kombëtar i përgjithshëm për eksport që autorizon drejtpërdrejt eksportin e mallrave të listuara nga eksportues të vendosur në territorin e Republikës së Shqipërisë, nëse eksportuesit plotësojnë kërkesat e përcaktuara në këtë ligj dhe përmbushin kushtet e përgjithshme të parashikuara në autorizimin kombëtar të përgjithshëm për eksport.

Neni 15 përcakton procedurën që do të ndiqet nga AKSHE në procesin e pajisjes me autorizim eksporti të subjekteve.

Neni 16 rregullon gjurmueshmërinë e armëve të zjarrit .

Neni 17 parashikon rastet e përjashtimit nga kërkesa për një autorizim për eksport.

Neni 18 parashikon rastet kur mund të jepet një Autorizimi i thjeshtuar për eksport

Neni 20 përcakton rastet kur mund të vendoset refuzimi, anulimi, pezullimi, modifikimi ose revokimi e autorizimeve për eksport

Në kreun IV mbikëqyrja dhe kontrollet nga neni 22 deri tek neni 25
Në këtë kre janë të përcaktuara kontrollet gjatë dhe pas dërgesës bashkëpunimi ndëinstitucional dhe shkëmbimi i informacionit procedurat që ndiqen nga AKSHE në proceset e import-eksportit të mallrave të listuara në aneksin nr.1
Në kreun V administrimi, digjitalizimi dhe bashkëpunimi nga neni 26 deri tek neni 29
Në këtë kre percaktohen mënyra e ruajtja e informacioneve të lidhura me importin, eksportin dhe rieksportin e mallrave të listuara në aneksin nr.1, mbajtja e statistikave dhe sistemi elektronik i licensimit, tarifat për aplikim që duhet të paguajnë subjektet që pajisen me autorizim.
Në kreun VI parandalimi i shkeljeve dhe përgjegjësitë e AKSHE-së nga neni 30 deri tek neni 33, janë të përcaktuara shkeljet administrative dhe masat që do të merren për këto shkelje mënyra e ankimimit të vendimeve të AKSHE-së në këtë nen është vendosur dhe një dispozitë ku parashikohet përjashtimi i shtetit shqiptar nga përgjegjësitë ligjore, dhe dëmet e mundshme të shkaktuara si rezultat i veprimeve juridike të mësipërme. 
VII. INSTITUCIONET DHE ORGANET QË NGARKOHEN PËR ZBATIMIN E AKTIT
Institucioni që ngarkohet me zbatimin e këtij akti është Autoriteti i Kontrollit Shteteror te Eksporteve.
VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT
Projektakti është hartuar nga Ministria e Mbrojtjes ne bashkepunim me Autoritetin e Kontrollit Shteteror te Eksporteve dhe do të përcillet për mendim pranë Ministrisë së Punëve të Brendëshme, Ministrisë së Financave, Ministrisë së Drejtësisë, Ministrisë për Evropen dhe Punët e Jashtme, Ministrisë së Ekonomisë dhe Inovacionit.
IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Projektakti nuk shoqërohet me efekte financiare.

                                                                  MINISTRI
Pirro Vengu
___________________________________________________________________________
Relacion shpjegues për projektligjin “Për importin, eksportin dhe transitin e armëve të zjarrit, komponentëve kryesorë dhe municioneve”

